
MAAGIZO KWA WATAHINIWA:
Karatasi hii ina sehemu nne; A, B, CH na D. Mtahiniwa anapaswa kujibu maswali matatu,
Swali moja la lazima litoke
Sehemu ya A, na mengine mawili yachaguliwe kutoka sehemu B, CH na D.
Mtahiniwa asichague maswali zaidi ya moja  kutoka sehemu moja.

SEHEMU A
AYI KWEI ARMAH: Wema Hawajazaliwa
1. “Ni kweli. Maisha huwa ni ya taabu muda wenye vishahara vidogo waanzapo kujenga majumba peleka nikupeleke kwa muda wa miezi michache tu. Usogeapo karibu na watu utaanza kuulizwa; wewe ni vipi, nyumba yako! Wapi? Umeliachapi gari lako! Urudipo nyumbani huwapelekea zawadi gani watu wako? Huna ulilonalo! Kwa hivyo, tufunge midomo yetu na tusisogee walipo watu. Watu watakusikitisha bure wakuonapo kuwa huna nyumba ya kuangaliwa na watu mpaka wajikwae, au huna gari litakalompa kila alitizamaye ajue kwamba mtu mkubwa amepita na hawara yake. Tunyamaze kimya; yetu macho”.

Hakukunyesha mvua nyingi, wala sauti yake haikusikika. Lakini nje, kwa sababu ya maji yaliyo churuzika kutoka mapaani, kulikuwa na mikondo midogo midogo iliyokuwa ikimiminikia upande wa pwani. Hewa nayo ilikuwa na umande umande kama kwamba mvua haikuteremka yote kutoka mawinguni bali nyingine imeangama ikingoja izidi uzito.

“Wajua mwalimu”, alisema Yule bwana, “mimi siwezi kuketi nikayaangalia haya mambo yatukiayo bila ya kusema lolote. Nina watu nyumbani. Nimo kati na kati”.
“Basi, utakubali uangamizwe?”
“Sijui. Nizungumzapo na koomson, mke wangu huwa yuawaangalia watoto wake kwa jicho linifahamishalo jinsi mke wangu asikitikavyo”.

“Itakubidi ujipurukushe na sikitiko lake hilo. Mpaka uwe tayari kuangamizwa kwa ajili ya kuyaridhisha matamanio yake. Enyi mashujaa mliooa. Hatimaye hucheka nawe, ukauona wekundu wa masine (mafizi) yake. Ukikutisha huo wekundu, asilani huo. Utakimbia kama mwoga, kama hivi mimi. Lakini wewe shujaa. Ulikata shauri kuingia naye vitani. Na jamii yote iko nyuma yake”.



Maswali
(a) Eleza kisa kilichotokea kabia ya kisa hiki katika dondoo kuwepo       (alama 5)
(b) Kwa nini maisha huwa ya taabu muda wenye vishahara vidogo waanzapo kujenga majumba?                                                                                               (alama 6)
(c) Kwa nini msimulizi alinena hivi. “mimi siwezi kuketi nikayaangalia haya mambo yatukiayo bila ya kusema lolote. Nina watu nyumbani. Nimo kati na kati”.
(d) Taja wahusika wawili na sifa zao kulingana na dondoo hili.
(e) Fafanua mandhu: manne yanayojitokeza katika dondoo hili.
(f) Eleza hisia za msimulizi katika dondoo hili.
(g) Toa maana ya maneno haya kulingana na jinsi yalivyotumika katika dondoo.
(i) Hawara 
(ii) Mikondo
(iii) Miminika
(iv) Unande umaude

EMMANUEL MBOGO: Vipuli Vya Figo
2. “Unamwonea yeye imani-mtu kalala  ghorofani! Badala unionee huruma mtu kama mimi ninayelala macho hapa nje nikiumwa na mbu na kupigwa na baridi?

Alice alicheka kidogo, “Aa, kila mtu na pahala pake? Alibeba madumu yake ya maziwa akarudi ndani. “Acha niende nitayarisha staftahi; mama na familia yote karibu wataamka”.

Chacha alimsindikiza Alice kwa macho ya uchu akimmezea mate.
‘Afadhali nioe kuliko kuendelea na ukapera huu; fikra zilimpita kichwani mwake, zikayeyuka hewani. Katika swala hili la kuoa, chacha alikatishwa na tama na utamaduni wa kwao uliomtaka mwoaji alipe mahari ng’ombe chungu nzima kabla ya kumpata mke. Uwezo kama huo hakuwa nao yeye wala wazazi wake. Lakini, hicha ya  hayo yote dado wazazi wake walisisitiza kuwa akitaka kuoa lazima arudi atafute mchumba wa kabila lake. ‘Wacha tu; mimi dwa ya wazee wale naijua; aliwaza.
‘Nitaoa motto mzuri wa humu humu jijini, nizae naye motto mmoja au wawili kasha nifunge safari kwenda nyumbani. Hakuna mzazi anayechukia wajukuo wake ……..?

Kule jikoni Alice aliinjika sufuria ya chai akaiacha ichemke kasha tena, katika figa jingine la jiko lile la umeme akabandika maji ya ku chemshia mayai. 

“habari za asubuhi? Alimaka Angela. Alice aligeuka akaitabasamu na kujibu, “Nzuri, Angela. Mbona umeamka mapema leo?

“Aa, siui, sina usingizi”’ alisema Angela na kukaa kwenye stuli pembeni kidogo karibu na friji. “Leo usingizi wangu haukuwa mzuri, naota ndoto mbaya mbaya tu”. Alipiga mwayo, “mama kaamka?”

“Bado!” alijibu Alice, “nimewasha umeme muda mrefu, nadhani maji yamepata moto, unaweza kwenda kuoga ……”

Angela alisimama, “Hivi baba alirudi? Maana sikulisikia gari lake”.

“Hata mimi sikulisikia”.

“ Mlinzi anasemaje?”

“ Anasema hakurudi”.

“Aa, baba naye bwana!”Alilalamika Angela, bintiye DKt matoga aliyekuwa amerudi likizo toka ughaibuni ambako alikuwa anasomea shahada ya pili katika utaalamu wa kompyuta. Huu ulikuwa mwaka wake wa pili nab ado mwaka mmoja ulikuwa unamsubiri. Angela alikuwa motto wa pili wa DKt matoga. Wa kwanza alikuwa mvulana – Bruno. Bruno, baada ya kumaliza mafunzo ya shahada ya uhandisi umeme, alifanya kazi kwa muda pale jijini Daluta. Kasha tena, kwa masaada wa hadhi ya babake waziri wa Afya, Bruno alipandishwa cheo na sasa alikuwa huko jimbo la kaskazini kama mhaudisi mkuu wa mkoa huo ……

Alice alikuwa anaandaa meza kwa ajili ya staftahi wakati chalo alipoingia, macho kayatoa, gazeti la Daily Echo mkonono.

“Hatari!” alisema chalo.

Alice aliiona hofu dhahiri iliyokuwa imetanda kwenye uso wa chalo akaacha kuandaa meza, mkono wa kushoto kashika kikombe akisubiri chalo aieleze ‘Hatari’ aliyoitangaza.

“Hatari nakwambia?”

“Kuna nini? Alimaka Alice.

Sasa chalo alilitanda za gazeti lile pale mezani, “soma!” Alice alitupa macho juu ya maandishi makubwa gazetini na ghafla, aliuziba ukelele uliotaka kumtoka mdomoni kwa kiganja cha mkono wake. “Jamani!”

“Mama keshaamka? Chalo aliuliza kwa haraka.

“Bado, lakini Angela tayari, amekwenda bafuni kuoga”.

“Mzee amekwisha, nakwambia Alice”

“ Sasa vipi, tukamwamshe mama?” aaliuliza Alice akionyesha wazi kuwa anatetemeka.

“Nenda mwamshe upesi!” lakini kabla Alice hajaondoka alisikia sauti ya ndala za Angela. “Dada umeamka?” alisema chalo kwa hamasa.

“Ndiyo, umeamkaje?”

“Nimeamka vibaya. Kila mtu katika nyumba hii kaamka vibaya!”

“Vipi?” “soma,” alimwonyesha lile gazeti.

Maswali
(a) Liweke dondoo hili katika muktadha wake.
(b) Hatari inayozungumziwa katika gazeti ni ipi?
(c) Tambua tamathali za usemi na fani za lugha zinazopatikana katika dondoo hili.
(d) Toa na kueleza maudhui yanayojitokeza katika dondoo hili. 

SEHEMU B
CHINUA ACHEBE: Mwakilishi wa watu.

3. (a) Ukitoa mifano, fafanua sababu zinazochangia kwa uundaji wa chama cha
      upinzani cha common people’s convention (CPC) katika riwaya ya mwakilishi
      was watu.                                                                                                              (alama 18)
(b) Eleza madhara ya mchafuko wa siasa kwa serikali na raia katika riwaya ya
       mwakilishi wa watu.                                                                                        (alama 15)
4. “Uasherati ni jambo muhimu linalosissitizwa na mwandishi wa riwaya ya mwakilishi wa watu” Jadili.                                                                                   (alama 33)

MWENDA MBATIAH: Msururu wa usaliti.
5. (a) Jadili maudhu; ya mabadiliko katika riwaya ya msururu wa usaliti. (alama 12)
(b) Eleza fani za lugha zifuatazo kama zinavyotumiwa katika riwaya ya msururu
       wa usalili.
     (i) Tashihisi
    (ii) Methali
   (iii) Tashbini
   (iv) Misemo
    (v) Utohozi
    (vi) Majazi
    (vii) Kuchanganya ndimi
                                                                                                                                        (alama 21)
6. Thibitisha kwamba msururu wa usaliti ni anwani mwafaka kwa riwaya ya msururu wa usaliti.                                                                                                  (alama 33)

SEHEMU CH
MOHAMED S. MOHAMED: Nyota ya Rehema
7. (a) Ukirejelea Riwaya ya Nyota ya Rehema. Jadili matatizo yalijomkabili Rehema
       katika maisha yake.                                                                                           (alama 24)
(b) Jadili usawiri wa mwanamke katika riwaya ya Nyota ya Rehema ya Mohamed 
      S. Mohamed.                                                                                                         (alama 09)
8. (a) Kama kijana wa kizazi cha sasa. Toa mafunzo unayoiga kutoka maisha ya
       Rehema katika Riwaya ya Nyota ya Rehema.                                           (alama 21)
(b) Ukitoa mifano, Jadili maudhai sita yanayopatikana katika riwaya ya Nyota ya 
       Rehema ya Mohamed S. Mohamed.                                                             (alama 12)

SAID A. MOHAMED: Dunia yao

9. Siad A. Mohamed anatoa taswira kamili ya Dunia ya kisasa tunamoishi. Thibitisha ukweli wa kauli hii kwa kurejelea hali halisi ya mambo katika riwaya ya Dunia yao.                                                                                                              (alama 33)
10. Tashbihi ndiyo fani ya lugha inayotumika katika riwaya ya dunia yao. Jadili. 
                                                                                                                                        (alama 33)

SEHEMU D
KEN WALIBORA: NDOTA YA ALMASI

11. Kwa kutoa maudhui sita, eleza jinsi kizazi cha leo chaweza kujifunza kutoka kila maudhui katika Riwaya ya ndoto ya alimasi.                                                (alama 33)

12. Fani za lugha zifuatazo ndizo zinazotumiwa kuwasilisha ujumbe katika riwaya ya ndoto ya Almasi. Jadili.
(i) Chuku
(ii) Tashbihi
(iii) Nahau 
                                                                                                                                 (alama 33)
SAID A. MOHAMED: Nyuso za mwanamke
13. Katika jamii nyingi za kiafrika wasi chana huchumbiwa na hatimaye huozwa wakiwa hawajakomaa. Fafanua chanzo cha wasichana kuozwa marema na wazazi wao ukirejelea riwaya ya Nyuso za wanawake.                               (alama 33)

14. Changanua namna mwanamke anavyochorwa katika riwaya ya Nyuso za wanawake.                                                                                                                  (alama 33)

